
ПОСТАНОВЛЕНИЕ                                                                              КАРАР   

2021 ел  9 ноябрь  № 3 

Татарстан Республикасы Сарман муниципаль 

районы Рангазар авыл җирлеге Рангазар авылы 

гражданнарының үзара салым акчаларын кертү 

һәм алардан файдалану мәсьәләсе буенча халык 

җыенын билгеләү турында 
 

 «Россия Федерациясендә җирле үзидарә оештыруның гомуми принциплары 

турында» 2003 елның 6 октябрендәге 131-ФЗ номерлы Федераль законның 25.1, 56 

статьялары, «Татарстан Республикасында җирле үзидарә турында» 2004 елның 28 

июлендәге 45-ТРЗ номерлы Татарстан Республикасы Законының 35 статьясы, 

Татарстан Республикасы Сарман муниципаль районы Рангазар авыл җирлеге 

Уставының 18.1 статьясы нигезендә карар бирәм: 

1.Гражданнарның үзара салым акчаларын кертү һәм алардан файдалану 

мәсьәләсе буенча Рангазар авылы  гражданнары җыенын Рангазар авылы мәдәният 

йорты бинасында 2021 елның 18 ноябренә 13 сәгать 00 минутка билгеләргә. 

2. Гражданнар җыенына чыгарыла торган мәсьәләне расларга: I нче группа 

инвалидлар, ялгыз өлкән кешеләр, вакытлы хәрби хезмәт үтүче гражданнар, 

көндезге бүлекләрдә укучы студентлардан  кала, Рангазар авыл җирлегендә 

теркәлгән 18 яше тулган һәр гражданга 2022 елда үзара салымны 500 сум күләмендә 

кертергә һәм шул акчаларны түбәндәге җирле мәсьәләләрне хәл итәргә тотарга Сез 

ризамы: 

- Авыл эчендәге юлларны ремонтлау (таш ташу һәм җәю, килешү буенча эшләр өчен 

түләү) Рангазар авылынын Совет урамы, Киров урамы, Рахматуллин урамы; 

- Рахматуллин урамыннан Совет урамына чыгаторган, авыл эчендәге күперне 

ремонтлау өчен материаллар сатып алу; 

- Беларус-320.4 тракторын карап тоту (ягулык-майлау материаллары, запчастьләр 

сатып алу, машина йөртүчегә хезмәт хакы түләү); 

- Рангазар авылларында  кышын җирле әһәмияттәге юлларны кардан чистарту; 

- Рангазар авылында урамнарны яктырту объектларын карап тоту һәм аларга хезмәт 

күрсәтү (лампалар, энергия саклаучы яктырткычлар сатып алу һәм урнаштыру); 

- «Сарман» район газетасында Рангазар торак пунктында некрологларны бастыру; 

- Рангазар авылында (Сабантуй, 9 Май, Яңа ел, өлкәннәр көне, Инвалидлар көне) 

бәйрәмнәр үткәрү өчен бүләкләр алу. 

